
	DEGA EKZEKUTIVE / IZVERSNO ODELJENJE / EXECUTIVE BRANCH

	MINISTRIA E KULTURËS, RINISË DHE SPORTIT 
MINISTARSTVO ZA KULTURU, OMLADINU I SPORTA/ MINISTRY OF CULTURE YOUTH AND SPORTS


	DEPARTAMENTI I RINISË/ DEPARTMAN MLADIH/ DEPARTMENT OF YOUTH




{Prishtinë, 19 Tetor 2017}
Thirrje publike për ofrimin e mbështetjes financiare publike për financimin e projekteve/programeve të OJQ-ve për zhvillimin e  shkathtësive për punësimin e të rinjve (të moshës 15-24). 
1. Ministria e Kulturës, Rinisë dhe Sportit bënë thirrje të gjitha organizatave jo-qeveritare të Regjistruara në Repubikën e Kosovës, programi i punës i të cilave është i fokusuar në fushën e trajnimeve për zhvillimin e shkathtësive për punësim të aplikojnë për mbështetje financiare për projektet që kontribuojnë në përgatitjen për punë për të rinjtë.
2. OJQ-të në përputhje me këtë thirrje publike mund të aplikojnë me projektet/programet e tyre për fushat prioritare në vijim:
· Aplikimi për punë (shkrimi i CV, letrës motivuese, hulumtimi i konkurseve të punës etj);
· Zhvillimin e aftësitë të komunikimit (prezantimi në intervista pune, komunikim i shkruar, komunikim verbal);
· Zhvillim i imazhit profesional (rregullat e mirësjelljes, etika në punë, motivimi, menaxhimi i kohës), etj;
3. Organizatat jo- qeveritare mund të aplikojnë me një projekt që kontribuojnë në përgatitjen për punë për të rinj. 
· Aktivitetet që kanë për qëllim nxitjen e autoriteteve lokale, institucionet publike dhe akterëve tjerë për bashkëpunim me shoqërinë civile në nxitjen dhe promovimin e punësimit të të rinjve;
· Aktivitete që synojnë  përgatitjen për aplikimi për punë,
· Aktivitetet që synojnë nxitjen e komunikimit, prezantimi në intervista pune, dëgjim, komunikim i shkruar, komunikim verbal;
· Aktivitetet që synojnë zhvillimin e imazhit profesional;
4. Vlera totale e planifikuar e thirrjes është 30,000.00 euro.
Shuma minimale e mbështetjes financiare që mund të alokohet për çdo projekt individual është 2000 euro, ndërsa shuma maksimale për një projekt është 5000 euro.
5. Kriteret e vlerësimit: 
Me rastin e vlerësimit të propozimeve për trajnime në Ndërmarrësi, Komisioni do të vlerësojë me sa vijon:
· A posedon aplikanti përvojë të mjaftueshme dhe kapacitete profesionale për të kryer aktivitetet e planifikuara të projektit /programit (a kanë aftësitë e duhura dhe aftësitë për zbatimin e projektit, si dhe njohuri në lidhje me çështjet që trajtohen në këtë thirrje)?
· A posedojnë organizatat partnere (nëse ka) përvojë të mjaftueshme profesionale dhe kapacitete për të kryer aktivitetet e planifikuara të projektit (njohuri specifike të problemit sipas thirrjes publike)?
· A posedojnë kapacitete të menaxhimit të mjaftueshme OJQ-ja dhe partnerët (duke përfshirë personelin, pajisjet dhe aftësinë për të udhëhequr me buxhetin e projektit/programit)?
· A ka një strukturë të qartë që do të merret me menaxhimin e projektit? A është e përcaktuar qartë ekipi i projektit dhe detyrimet e anëtarëve të ekipit?
· Sa relevant është projekt propozimi për qëllimet dhe fushat prioritare të thirrjes (a ndërlidhet projekti me aktivitetet e parapara në strategjitë dhe politikat prioritare të fushës që mbulon thirrja publike?
· A janë objektivat e projektit/programit të përcaktuara në mënyrë të qartë dhe realisht të arritshme?
· A janë aktivitetet e projektit / programit të qarta, të arsyeshme, të kuptueshme dhe të zbatueshme?
· A janë përcaktuar qartë rezultatet dhe nëse aktivitetet çojnë në arritjen e rezultateve?
· A ka arritur projekti/programi të përcaktojë në mënyrë të qartë përdoruesit (numrin, moshën, gjininë, etj)? A përcakton dhe në çfarë mase adreson problemet dhe nevojat e tyre projekti?
· Deri në çfarë mase janë rezultatet e projektit të qëndrueshme? A anë të dizajnuara mirë mekanizmat e menaxhimit të rrezikut në zbatimin e projektit?
· A janë kostot e projektit/programit reale në lidhje me rezultatet specifike dhe kohëzgjatjen e pritshme të projektit?
· A janë kostot e projektit në përputhje me aktivitetet e planifikuara të projektit/programit?
· A ka planifikuar OJQ-ja që gjatë projektit të punësoj të paktën një specialist të një fushe të caktuar?
· A ka planifikuar aplikanti që gjatë zbatimit të aktiviteteve të përfshijë vullnetarë?
· A  është i qartë roli i secilit partner në zbatimin e projektit (nëse ka).
· A ndikon projekti në sjelljen e risive dhe në përmirësimin e situatës në fushën në të cilën aplikohet, p.sh. në rritjen e nivelit të punësimit të të rinjve në zonat përkatëse?
6. Afati i fundit për dorëzimin e propozimeve është {15 ditë} pune dhe përfundon me datën 08 Nëntor 2017.
7. OJQ-të mund të aplikojnë me më së shumti një (1) projekt. Periudha e zbatimit të projektit është 1- 3 muaj. 
Të drejtë aplikimi me projektet e tyre kanë OJQ-të që janë të regjistruara në regjistrin e organizatave jo-Qeveritare në Republikën e Kosovës. OJQ-të duhet po ashtu të kenë kryer transaksionet financiare në mënyrë transparente sipas legjislaconit për OJQ-të në Republikën e Kosovës dhe në përputhje me rregullat e kontabilitetit si dhe të kenë përmbushur detyrimet kontraktuale ndaj Ministrisë së Kulturës, Rinisë dhe Sportit dhe të gjithë ofruesve tjerë të mbështetjes financiare publike.
Para nënshkrimit të kontratës, OJQ duhet të paraqesë prova se personi përgjegjës në OJQ dhe menaxheri i projektit nuk janë nën hetime për vepra penale, si dhe prova se OJQ-ja ka zgjidhur çdo çështje të hapur rreth pagesës së kontributeve dhe tatatimeve të papaguara, nëse është e aplikueshme. 
8. Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në faqen e internetit të Ministrisë së Kulturës, Rinisë dhe Sportit (www.mkrs-ks.org).
Dokumentet e kompletuara duhet të dërgohen me postë ose personalisht, në adresën e mëposhtme:
Ministria e Kulturës, Rinisë dhe Sportit/Departamenti i Rinisë.
Sheshi Nëna Terezë; Zyra e Arkivës, Nr. 22; 10000, Prishtinë, Republika e Kosovës
Procesi i pranimit, hapjes dhe shqyrtimit aplikacioneve, vlerësimit të aplikacioneve, kontraktimi, dhënia e fondeve, koha dhe mënyra e parashtrimit të ankesave, trajtimi i dokumenteve dhe kalendarin tregues i zbatimit të thirrjes janë të detajuara në Udhëzimet për aplikuesit e thirrjes publike. 
Do të konsiderohen për mbështetje financiare vetëm projektet që janë pranuar brenda afatit të paraparë me këtë thirrje publike, dhe të cilat i përmbushin plotësisht kushtet e përcaktuara të thirrjes publike.
9. Të gjitha çështjet që lidhen me thirrjen publike mund të sqarohen vetëm në mënyrë elektronike, duke dërguar e-mail në adresën: {burim.mexhuani@rks-gov.net} 

